
NE TAKO OBIČNI LJUDI

Sve do pedesetih godina prošlog stoljeća najveći dio svjetske javnosti bio je uvjeren da

mutanti i himere uistinu egzistiraju na našoj planeti. Tome su uvelike doprinosile i čudovišne kreature koje su posjetioci mogli da vide ispod golemih šatora najpoznatijih svjetskih cirkusa: Polu čovjek – polu majmun, Čovjek - lav, Čovjek - slon, Čovjek -gusjenica, Čovjek sa tri noge... Cijela jedna galerija nevjerojatnih „nakaza“ sa čijim se tijelima i sudbinama priroda grdno poigrala. Amerikanac Phineas Taylor Barnum (1810 -

1891) je 1841. godine u New Yorku otkupio glasoviti Američki muzej i - zahvaljujući svojoj “kolekciji” čovjekolikih kreatura – pretvorio ga u najpopularniji zabavni park. Ljudi su hrlili iz cijele Amerike kako bi vidjeli divljake sa Bornea, enormno debele žene, žive skelete, albinose, bradate žene, žive kanibale, patuljke, hermafrodite... Godine 1868. američki muzej je izgorio u požaru. To, međutim, Barnuma nije bacilo u očaj.  Organizirao je novu fi rmu – Barnumov muzej, menažerija i cirkus - u kojoj će najznačajnije uloge imati klaunovi, trapezisti i nakaze. Poslije smrti Barnuma, firma će dobiti ime Ringling Brothers, Barnum and Bailey Circus i sve do pedesetih godina 19. stoljeća bit će to najveći cirkus na svijetu. Ali, svijetom su krstarile i istinske kreature,

najčešće osobe koje su rođene sa teškim tjelesnim deformitetima ili su u ranom djetinjstvu oboljele od teških i neizlječivih bolesti o kojima tadašnja medicina gotovo da nije ništa znala. Uostalom, pogledajmo tko su bila ta nesretna bića na čijim su sudbinama spretni i beskrupulozni menadžeri zgrtali goleme zarade...

JACK EARLE: DIV IZ TEKSASA

Sredinom dvadesetih godina, student Sveučilišta u Teksasu, Jack Earle, kome su razuzdani hormoni rasta odredili neobičnu životnu sudbinu, posjećuje Ringling Brothers

and Barnum and Bailey Circus. Ugledavši tog dugonju od 2,30 m, vlasnik cirkusa, izvjesni Clyde Ingles, prilazi mu i bez okolišanja kaže: “želite li biti div?” Časak kasnije, posao je bio zaključen. Prema legendi cirkusa, Jack Earle se preobratio u prvorazrednu cirkusku atrakciju. Istini za volju, on je do tada već snimio nekoliko filmova, kao što su “Hansel i Gretel” (1923) ili “Jack i čudotvorni grah”. Četrnaest godina nosit će najneobičnije kostime, prije nego što se bude povukao u penziju.

LUCIA ZARATE: ŽENA LUTKA

Liliputanka Lucia Zarate nije prva liliputanka koja je napravila unosnu karijeru. Od egipatskih faraona do naših dana, patuljasti ljudi fasciniraju publiku. U Rimu su ih čak proizvodili, maltretirajući novorođenčad kako bi spriječili njihov rast. Ni europski kraljevski dvorovi nisu mogli bez njih: kraljica majka Katarina de Medici imala ih je pet, a njen sin Šarl IX, čak - osam! Lucia Zarate je bila uistinu posebna. Po svemu

sudeći, ona je bila najminijaturnije ljudsko stvorenje koje je ikada živjelo na našoj

planeti. Rođena u Meksiku, nije prešla 50 cm u odraslom dobu - veličina bebe - ni težinu

od 2,26 kg - koliko je teška prosječna mačka! Suprotno najčešćim oblicima bolesti

patuljastih, kao što je akondroplazija, vezana za nenormalan razvoj kostiju, ona je imala

savršeno proporcionalno tijelo, što je od nje napravilo pravu živu lutku. Živahna i uvijek

dobre volje, imala je smisla za biznis: pokazivala se za 20 dolara na sat, što je za ono

doba bila prilično visoka tarifa. Godine 1890. prelazeći vozom snježne planine Rosez, tragično se prehladila. Umrla je u svom kupeu, ne dočekavši da proslavi svoj 26. rođendan.

DAISY I VIOLET HILTON: SIJAMSKE BLIZANKE

Život sijamskih bliznakinja Hilton bio je po mnogo čemu jedinstven. Rođene su 1908.

godine u Brajtonu (Engleska), s tijelima sraslim ispod kičmenog stuba. Ne mogavši se o

njima brinuti, majka ih je prodala ili poklonila svojoj poslodavki Mary Hilton, koja je odmah uočila korist koju može imati ukoliko ih bude pokazivala u cirkusima ili na čestim sajmovima. Sa četiri godine, djevojčice putuju po Njemačkoj, a sa pet ih već čeka unosna turneja po australijskom kontinentu. Gdje bi se god pojavljivale izazivale bi prvorazrednu senzaciju. Uostalom, kako i ne bi, kada su izvanredno plesale, pjevale, svirale klavir, klarinet, violinu... Kada s njima ne bi bila zadovoljna, gospođa

Hilton bi ih strogo kažnjavala, najčešće tukla. Nakon njene smrti, situacija se pogoršala, jer je njena kćerka s njima postupala još strožije. Najčešće bi djevojčice zatvarala i držala izvan kontakta sa bilo kim. Nesretne Daisy i Violet Hilton postat će slobodne

tek nakon dugog i kompliciranog sudskog procesa, pošto su dokazale da se o

sebi mogu same brinuti. Desilo se to 1931. godine, u 23. godini njihova života. Tek nakon toga doživljavaju pravi uspjeh. Nastupaju na pozornici i na fi lmu, a slavu postižu nakon snimanja čuvenog fi lma “Nakaze” (“Freaks”) Toda Browinga, u kome, pored njih, nastupaju Johny Eck i princ Randian. Uskoro se obje udaju, ali bračne veze nisu potrajale. Nakon zanosnih tridesetih godina, nastupaju teška vremena. Turneje postaju sve rjeđe, a njihov bankovni konto postaje sve tanji. U Majamiju otvaraju trgovinu hamburgera, zatim, pošto su potpuno osiromašile, kreću put Kalifornije, gdje dobijaju posao blagajnica u supermarketu. Godine 1969. nakon što su teško oboljele od gripe, Daisy i Violet su pronađene mrtve u svom stanu.

PRINC RANDIAN: ČOVJEK GUSJENICA

Većina posjetitelja Barnumovog cirkusa sjećaju ga se kao nezaboravnu atrakciju: Čudovišni princ Randian, Čovjek bez nogu i ruku, nazvan - “Čovjek-gusjenica”! Neobična ljudska kreatura, rođena bez nogu i ruku, uspijevala je javno, pred publikom, da savija cigarete i pali ih samo uz pomoć usana! Brijao se na isti način. No, u privatnom životu, izgleda, princ Randian nije bio lišen baš svih svojih udova, pošto mu je njegova životna suputnica, princeza Sarah, podarila četiri zdrava i normalna nasljednika!
FRANCESCO LENTINI: ČOVJEK SA TRI NOGE

Da, dobro ste pročitali. Ovaj Talijan, rođen 1889. godine na Siciliji, imao je tri noge. Dvije svoje i još jednu, parazita, na kraju kičmenog stuba. Kao glasovita Teksašanka Myrtle Corbin, “žena sa četiri noge”, i nesretni Francesco Lentini je imao “nerođenog blizanca” čiji se samo donji dio tijela razvio i to, anarhično! Ta treća noga nije mogla biti iskorištena za hodanje, ali mu je sve do smrti 1966. Godine služila kao prirodni tabure!

MOJA SESTRA PATULJČICA

U decembru 1999. godine u Houstonu su tri mjeseca prije termina rođene sestre blizanke Sienna i Sierra Bernal. Sierra je bila normalne veličine za prerano rođenu bebu, a Sienna je težila tek nešto više od pola kilograma i dužinom je taman stala na majčin dlan. I dok je Sierra rasla i napredovala, liječnici su Sienni, koja je dobila nadimak Sinny, davali vrlo male šanse za preživljavanje. Provela je 108 dana na neonatološkom odjelu za intenzivnu njegu boreći se s upalom pluća i operacijom srca. Preživjela je, ali i ostala neusporedivo manja od sestre. Uslijedilo je šest godina odlazaka endokrinolozima, neurolozima i genetičarima. Zaključak je bio da Sinny ima iznimno rijedak genetski poremećaj koji se zove iskonski patuljasti rast. Takvih je ljudi u svijetu jedva 200. Sinny je sad sa svojih 12 godina visoka tek nešto više od metra i teška 14 kilograma. Najvjerojatnije neće ni rasti mnogo više od ovoga. Uši su joj toliko malene da mora nositi i slušni aparatić. No jedino što je razlikuje od ostalih s istim sindromom je što ima sestru blizanku normalne visine i težine. Prema tome su jedinstvene na cijeloj kugli zemaljskoj. Dr. Michael Bober, koji se bavi istraživanjem ovog sindroma, kaže kako jedan blizanac već u utrobi počne sporije rasti. Isto se nastavlja i nakon rođenja. Znanstvena istraživanja u području iskonskog patuljastog rasta relativno su nova.

Porodici pomažu u cijeloj situaciji
Roditelji blizanki Chrissy i Joey Bernal kažu da se u porodici često šale na račun Siennina stanja što im pomaže da lakše prebrode situaciju. I Sinny se također voli šaliti pa često kad uđe u kuću već s vrata viče: “Patuljak u kući!”. Mama Chrissy kaže da se moraju tako postaviti jer bi u protivnom svi u porodici bili depresivni. Redovito piše blog o iskustvima svoje obitelji, a izdala je i nekoliko knjiga koje govore o istoj temi.

ZABRANJENO ZA VISOKE!!!

Ljudima patuljastog rasta iz kineske pokrajine Yunnan dojadilo je svakodnevno maltretiranje i vrijeđanje pa su u gradu Kunmingu osnovali vlastito selo i zabranili ulazak svima koji su viši od metar i trideset. Revoltirani svakodnevnom diskriminacijom koju doživljavaju zbog patuljastog rasta, ljudi u Kunmingu na jugu Kine pretvorili su sami sebe u turističku atrakciju. Ljudima višima od metar i trideset centimetara zabranjen je ulazak u privatnu komunu na brdu u kojoj sada živi 120 osoba. Imaju vlastitu policiju i vatrogasce, a selo su pretvorili u tematski park u kojem rastu kuće u obliku gljiva, a stanovnici se oblače kao likovi iz bajki. „Kao ljudi malog rasta navikli smo da nas visoki ljudi stalno iskorištavaju i vrijeđaju. Međutim, sad u našem selu nema visokih ljudi pa sve što radimo, radimo sami za sebe“, rekao je Fu Tien, glasnogovornik skupine.
SVO NAŠE SIROMAŠTVO

OČAJNIČKI POTEZ
U očajničkom pokušaju da dobije adekvatnu medicinsku pomoć, Richard James Verrone (59) opljačkao je banku u Sjevernoj Karolini, odakle je ukrao samo jedan dolar. Naime, nezaposlenom Verroneu hitno treba liječenje za koje nema novca. Stoga je odlučio opljačkati banku kako bi ga uhapsili i smjestili u zatvor, gdje bi bio podvrgnut besplatnom liječenju. Došavši u banku, radnici na šalteru je predao ceduljicu na kojoj je pisalo: “Naoružan sam. Daj mi jedan dolar”. Više iznenađena nego uplašena, zaposlenica banke je poslušala i predala mu traženi novac. Verrone joj je nakon toga rekao da pozove policiju, a on je sjeo i mirno čekao. Policajci su ustanovili da nesretni muškarac nije bio naoružan, ali su ga, ipak, uhapsili i smjestili u zatvor, što mu je i bio cilj. Verrone ima izraslinu na grudima, probleme sa kičmom i lijevom nogom, a s obzirom na to da nije zaposlen, i nema zdravstveno osiguranje, morao je smisliti ovaj, kako kaže, očajnički plan da bi sebi pomogao.  Međutim, iz zatvora će najvjerovatnije biti pušten nakon mjesec dana, iako se nadao da će moći ostati duže s obzirom da mu za liječenje treba najmanje jedna godina.

Guske za siromašne
Gradski zvaničnici New Yorka izjavili su da grad planira da pohvata guske, koje ugrožavaju putničke avione prilikom polijetanja sa međunarodnih aerodroma, i da ih pošalju u Pennsilvaniju, gdje će biti pripremljene i poslužene kao obrok siromašnima. Cilj plana je izbjegavanje incidenata kao što je onaj iz januara 2009. godine kada je putnički avion prinudno sletio na površinu rijeke Hudson nakon što je jato gusaka uletjelo u avionski motor neposredno po polijetanju sa aerodroma “LaGuardia”.

Masovni pokolj gusaka iz sporne oblasti odobrio je Nacionalni odbor za saobraćaj nakon što su rezultati ispitivanja životinjskih ostataka iz avionskog motora pokazali da je u pitanju kanadska guska. Portparol njujorške Službe za zaštitu ekologije (DEP) rekao je da će grad New York pokriti troškove hvatanja i transporta gusaka u ustanove u Pennsilvaniji, gdje će biti distribuisane Narodnim kuhinjama.

Voljela bih da me pozove neki Šeik na krstarenje  jahtom, da jedem orahe i kupam se u Chanel parfemima... 

Zumreta Galijašević ima 33 godine i živi u Tešnju. Po zanimanju je diplomirani ekonomist. Osnovnu i srednju  Matematičku Gimnaziju završila je u Tešnju a diplomirala na Ekonomskom fakultetu u Sarajevu. 
Od nedavno se ubrajam u kategoriju osoba sa invaliditetom ili kako se sada to popularno kaže osoba sa posebnim potrebama. Bila sam zaposlena u jednoj od najkonkurentnijih banaka u Bosni i Hercegovini, te sam ostvarila 13 godina radnoga staža. Kao i druge tako i ja volim stvari koje žene vole i o kojima razmišljaju, uporna sam i uvijek dajem svoj maksimum.

INICIJATIVA: Gdje ste prije nastanka sljepoće radili i kako se osjećate sada kada ste nezaposleni? 
Kao osoba koja je po svojoj prirodi radoholičar, još prije nego sam diplomirala imala sam priliku da radim za jednu privatnu firmu. Kako je naš život često neočekivano lijep, a da toga postanemo svjesni tek nakon izvjesnog vremena, tako je i mene moj pozitivno iznenadio kada sam 1. septembra 2000. godine odbranila svoj diplomski rad, a dva sata nakon već sam bila na svom novom radnom mjestu kao diplomirani ekonomist. Nisam kao student ni sanjala da bi se tako dvije važne stvari u mom životu mogle odigrati u jednom danu, a još manje u nekoliko sati te da ću imati mogućnost raditi u gradu sa najvećim brojem stanovnika u BiH. To je bilo moje prvo iskustvo u bankarstvu i bila sam zadovoljna što sam među masom svojih kolega imala priliku da sa danom sticanja diplome radim u svojoj struci. Život u glavnome gradu ima značajne prednosti, ali su mene životni putevi vratili u Tešanj, grad mog djetinjstva, srednjoškolskih dana i bezbrižnog života. Raiffeisen Bank dd Bosna i Hercegovina je bilo ime mog poslodavca u čijoj sam filijali u Tešnju ostvarila značajan radni staž u području u kojemu sam imala namjeru da se i dalje usavršavam. Željela sam i dalje raditi i unapređivati sebe kao neovisnu osobu i zaposlenika koji bi, bez obzira,  mogao uz snagu volje da bude maksimalno angažiran na poslu. U ovakvim je slučajevima mnogo značajno osobu podržati i dati joj priliku da se zaposli čak i ako do tada nije bila zaposlena. U mom pak slučaju, nije bilo interesa da mi se da šansa da se ostvarim kao zaposlenik - osoba sa invaliditetom. 

INICIJATIVA: Da li je razlog vašeg otkaza u Raiffeisen banci bila sljepoća?
Ja formalno i nisam dobila otkaz ugovora o radu u Raiffeisen Bank dd. Zbog iznenadnog gubitka vida morala sam, dok se ne utvrdi i donese konačan sud o mojim radnim sposobnostima, koristiti bolovanje. U tom sam se periodu pismeno i usmeno obratila svojima nadređenima i kadrovskoj službi kako bi mi  pomogli i obezbijedili radno mjesto shodno mojim tadašnjim mogućnostima. Moje su kolege i nadređeni, naravno, bili upoznati sa mojim zdravstvenim stanjem, također sam ih upoznala sa činjenicom da sam i to vrijeme koristila kako bih što prije prošla proces rehabilitacije i dodatno se educirala i osposobila za rad na računaru. Iz kadrovske sam službe dobila odgovor da banka nije u mogućnosti da mi iz tehničkih razloga obezbijedi prilagođeno radno mjesto i da u tom smislu neće moći da mi daju podršku. U takvoj sam situaciji bila prinuđena da zaključim bolovanje i pokušam da se snađem i organiziram život na drugi način. Zapravo je moj odlazak iz banke formalno bio popraćen redovnom procedurom koja se primjenjuje u takvim slučajevima ako se zaposlenik ne uspije sa firmom dogovoriti o daljem angažmanu ili ako firma nema za to nikakav interes. Na moje molbe za adekvatnim radnim mjestom bez obzira na Zakon o zapošljavanju osoba sa invaliditetom  koji je usvojen baš u vrijeme svih tih događanja,  negativno je odgovoreno. Tako je zapravo sve uredno i po zakonskoj proceduri završeno, te sam svoj angažman u banci prekinula u novembru 2010. godine.

INICIJATIVA: Mislite li da ste nepravedno dobili otkaz, i da ste mogli nastaviti raditi uz prilagođeno radno mjesto vama i vašim sposobnostima?
Svaki se individualac kod zapošljavanja raspoređuje na ono radno mjesto za koje ima sklonosti i koje mu kao temperamentu odgovara, a to znači da se na neki način generalno radna mjesta prilagođavaju odnosno da se na njih raspoređuju osobe koje su ih sposobne obavljati. Ljudi sa invaliditetom nisu manje bitni i zaslužuju ista prava kao i svi ostali. Oni su čak, sticajem okolnosti, prinuđeni da se puno više educiraju, obrazuju i prilagođavaju svim poljima i sferama života od osoba koje ne posjeduju slične nedostatke. I sama sada bolje vladam situacijama i stvarima za koje prije nisam niti pomislila da ću morati i moći  kontrolirati. Smatram da sam uz adekvatnu informatičku podršku mogla da nastavim da obavljam posao ili da se nađe neko rješenje  kako bi se pokazalo da današnje društvo zaista radi na izjednačavanju ljudskih  prava koja se danas tako snažno promovišu. 

INICIJATIVA: Recite nam čime se trenuto bavite?
I prije, a i nakon sticanja invaliditeta bila sam veliki zaljubljenik u sport, naročito fudbal i košarku. Bavila sam se kikboksom, a sada se aktivno bavim fitnesom. To je ono što me posebno ispunjava u slobodno vrijeme. Pohađam treninge i seminare za osobe sa invaliditetom. Sve više se zanimam za edukaciju u oblasti informacionih tehnologija. Mislim da ću se u budućnosti okušati u domenu programiranja i kreiranja web stranica. U posljednje vrijeme dosta sam čitala neku neobaveznu literaturu, a sve češće se bavim proučavanjem stručne literature. Volim duge šetnje, sedmično prelazim oko 25 kilometara, a sa prijateljima provodim dosta vremena i nađe se  tu pokoji noćni izlazak.

INICIJATIVA: Opišite nam jedan vaš dan?
Ja živim jedan sasvim normalan život kao i u periodu kada sam vidjela. Ustajem u 6 sati i budim se uz jutarnju kafu. Volim rano da doručkujem i vrlo sam disciplinirana. Ponekada se uhvatim da sam stroga prema sebi i da mi nekada treba odmora od discipline koju sam nametnula. Tako sam živjela oduvijek, red, rad, a nakon toga opuštanje uz TV ili šetnju. Nema tipskog dana, nastojim da se razlikuju i volim da planiram unaprijed.

INICIJATIVA: Mislite li da ste u potpunosti prihvatili invaliditet, odnosno život u tami?
Iako cijenim ljude koji imaju životne planove i njima se rukovode, često nije moguće dugoročno planirati, a naročito nije moguće planirati za cijeli život. Moji su se tadašnji planovi istopili u jednome danu, a ciljevi postali nerealni.  Ne znam zašto, ali nisam  to dramatično shvatila. Život jeste drugačiji, ali nije manje kvalitetan. U svakoj situaciji postoji više puteva, ali od osobe zavisi koji će odabrat. Zapravo sam sigurna da je za svakoga već određeno ono što je za njega najbolje i da često nije dobro ono što mi sami sebi mislimo. Ne postoji bezizlazna situacija i u svemu čovjek nađe i pozitivne i negativne strane. Ja uopće nemam potrebu da razmišljam da li ono što se meni desilo treba da prihvatim ili ne prihvatim, da stalno upoređujem kako je bilo nekada, a kako je sada. To je sastavni dio života, okolnost kao i svaka druga, kao da se preselite u drugi grad ili da zasnujete bračni odnos. 

INICIJATIVA: Kako se osjeća osoba koja zna šta znači vidjeti pa odjednom ne vidjeti?
Moram vam priznati da je mnogo ljepše vidjeti, ali gubitak vida nije najgora stvar koja se može desiti. Olakšavajuća je okolnost, u svakom slučaju, to što imam predstavu o oblicima, bojama, materijama, u prirodi i društvu. To mnogo pomaže pogotovo kod osobe koja je radoznala poput mene. Postoje drugi načini da možemo nekoga i nešto doživjeti,  a da ne koristimo čulo vida. Ponekada je čak bolje na neke stvari zažmiriti, zar ne?

INICIJATIVA: Ko vam najviše od slijepih osoba pomaže? Imate li takvih prijatelja?
Zajednica slijepih i slabovidnih osoba je kao i svaka druga zajednica različitih ljudi. I među nama ima osoba koje su spremne pomoći i dati podršku u svakom momentu, ali ima nas i drugačijih. Ja prihvaćam ljude sa svim manama i vrlinama i bez obzira što nam se možda mišljenja i shvatanja razilaze. Imala sam sreću da  upoznam osobe koje su mi dale značajne smjernice na početku, kada se još nisam dovoljno dobro snalazila u novoj situaciji. Zahvaljujući njima ostvarila sam nove kontakte i upoznala druge osobe sa i bez invaliditeta. Jedna od njih je svakako gospodin Suvad Zahirović koji me pozvao da učestvujem na treninzima koje organizira Informativni centar za osobe sa invaliditetom „Lotos“ iz Tuzle. Ovom prilikom želim da im se zahvalim i čestitam na trudu i želji da pomognu. Veliku zahvalnost i poštovanje iskazujem gospodinu Gradimiru Kragiću koji je svojim prijedlozima i savjetima uticao da pronađem neiscrpan izvor interesovanja u oblastima i stvarima kojima se do tada nikada nisam bavila, i zahvaljujući kojemu sam stekla druge prijatelje i van države BiH. 

INICIJATIVA: Kako je porodica prihvatila vaš invaliditet?
Sva moja briga nakon gubitka vida bila je usmjerena na to kako će zapravo moji roditelji naći snagu da nastave život sa tom činjenicom, a ne kako ću se ja navići. Znala sam da ću ih uspjeti ohrabriti samo ako se ja budem ponašala prisebno. Svjesna te činjenice i snage koju imam, nisam pokazivala strah da bi mogla da postoje ograničenja u bilo kom smislu. Takvim smo pristupom zajedno uspjeli ne krenuti iz početka, nego nastaviti tamo gdje smo stali.  

INICIJATIVA: A prijatelji i okolina?
Imam veliki krug prijatelja i svi smo mi po nečemu različiti. Neki su zaposleni, a neki ne, neki udati ili oženjeni, a neki ne, neki visoki, neki niski, ozbiljniji i oni manje ozbiljni, neki materijalno, a neki duhovno bogati, neki su pametni, a neki lijepi, neki ne vide, a neki i pored očiju ne vide... Suština je ista, a ta je da ne možemo sve imati, ali možemo od svega po nešto. Čovjek mora sebe prihvatiti i shvatiti da je on kao takav dio nečega pa njegovi kvaliteti dolaze u prvi plan.

INICIJATIVA: Ko vam je najveća podrška u životu?
Uvijek ili u većini slučajeva svima nam je porodica najveća podrška. Roditelji su tu i kada mi mislimo  kako ih ne bismo trebali opterećivati. Oni to jednostavno osjete i nastoje da u svakom slučaju učestvuju u rješavanju svake situacije. Porodica nikada nema namjeru obeshrabriti nas i povrijediti.

INICIJATIVA: Vaši planovi za budućnost, snovi i nadanja?
Moje su želje realne pa su i ostvarive. Ove godine nastavljam sa školovanjem na nekom od fakulteta za poslijediplomske studije. Pokušat ću da se dodatno obrazujem u području ekonomije, ali mislim da će mi uža specijalnost biti finansije. Iako sam zainteresirana da nastavim studij, ne poričem da bih željela da se okušam i na drugom polju, kao na primjer u diplomatiji. Ne znam da li će mi to poći za rukom i da li imam sklonosti, ali kažu da se i diplomatija uči. Naravno da ne želim ništa na dugo da planiram, volim da se stvari događaju spontano jer se samo tako dobro završe. 

Ovo ljeto bih možda negdje otputovala. Voljela bih da me konačno pozove neki Šeik na krstarenje  jahtom vodama Evrope i Azije, da jedem orahe i kupam se u Chanel parfemima... Vama želim uspjeh u budućem radu! 

Pripremila: F. Hasanović
DOŽIVLJAJ KOJI SE PAMTI

U prošlom broju Inicijative predstavili smo vam „Umjetnički ansambl hendikepiranih osoba iz Kine“, a početkom juna, 2011. godine imali smo čast doživjeti nevjerovatno i predivno iskustvo i prisustvovati izvedbi muzičko-plesnog performansa “My Dream”. 

Doživljaj i atmosferu koncerta teško je opisati riječima. Jednostavno, za to je potrebno osjetiti žar i energiju koja izlazi iz tih ljudi sa invaliditetom koji plešu i pjevaju, te energiju publike koja im njihov maksimalni angažman višestruko vraća. Morate biti na koncertu da biste to vidjeli i doživjeli. Ovaj profesionalni državni umjetnički ansambl, koji postoji od 1987. godine, broji 46 članova, a gostovanje u Sarajevu organizovano je u okviru evropske turneje, a na prijedlog ambasadora NR Kine u BiH. Nastup ansambla spada u muzičko-scenske spektakle, jer pored umjetničkog dijela veliku ulogu igra i impresivna rasvjeta i laseri koji prave specifičan vizuelni ugođaj na pozornici. Ansambl je do sada nastupao u više od 60 zemalja širom svijeta u Aziji, Evropi, SAD-u, Africi i Okeaniji. Između ostalih, do sada su nastupali i pred brojnim državnicima kao što su: Bill Clinton, Al Gore, Jacques Chirac, Gerhard Schroeder, Papa Ivan Pavo II,  Mahathir Mohamad, otvorili su Paraolimpijske igre koje su se održale 2008. godine u Pekingu u Kini.

Tokom jedne godine nastupe oko 150 puta u više od deset zemalja širom svijeta. 

Svojim nastupima ovaj ansambl publici putem umjetnosti prenosi emocije koje prevazilaze jezičke, kulturne i nacionalne barijere.  U okviru ansambla nastupaju djevojke koje imaju problema sa sluhom, ali na osnovu vibracija koje se prenose kroz pod i uz pomoć osoba koje pokretima ruku koordiniraju njihov nastup, one sinhronizovano plešu uz muziku koju ne čuju. Također,  u okviru koncerta nastupili su i muzičari, koji su slijepi, izvodeći muziku na instrumentima kao što su, saksofon, kontrabas, bubanj, električna gitara, ali i na tradicionalnim kineskim intrumentima.

Umjetnički ansambl hendikepiranih osoba iz Kine su počasni umjetnici UNESCO-a za mir, a međunarodna zajednica ih je nazvala “Ambasadorom za 600 miliona hendikepiranih ljudi svijeta”. 

I na kraju da završim: čini mi se, da sam bila na bilo kojem koncertu, ne bi mi bio ovako poseban kao što je bila ova izvedba muzičko-plesnog performansa “My Dream”. Barem ne za mene. 

Pripremila: Fikreta H.

GODIŠNJI ODMOR

Odlazak na godišnji odmor kod depresivnih može potaknuti suicid.
I dok većina ljudi jedva čeka ljetne mjesece kako bi otišli na godišnji odmor, njemačko istraživanje pokazalo je da odlazak na odmor ne djeluje na sve pozitivno nego čak može povećati opasnost od samoubojstva kod osoba s kliničkom depresijom.

“Promjena okoline ne pomaže osobama s depresijom, nego ih novo okruženje brine. Depresivne se osobe na godišnjem odmoru osjećaju usamljenima i češće razmišljaju o samoubojstvu, uspoređujući svoju sivu svakodnevicu s ljepotom mjesta gdje ljetuju” objasnila je Christa Roth-Sackenheim, predsjednica Udruge njemačkih psihijatara.

Čak između deset i 15 posto pacijenata s kliničkom depresijom izvrši samoubojstvo baš u to vrijeme.

Putovati bez barijera
Godišnji odmor bez barijera, to je želja koju Austrija ispunjava gostima s invaliditetom.

U nastavku pročitajte korisne preporuke kako bi vam putovanje u ovoj zemlji bilo što je moguće lakše i ugodnije. Portal s informacijama za turiste s invaliditetom koji žele posjetiti Austriju pruža korisnicima i ponuđačima turističkih usluga mogućnost besplatnog informiranja o ponudama za godišnji odmor bez barijera, kako za osobe u invalidskim kolicima tako i za sve ostale osobe s ograničenom pokretljivosti.

Austrijske savezne željeznice stalno ulažu napor u uklanjanje barijera na kolodvorima i u vlakovima. Uz dizala i taktilne staze za slijepe osobe na samim kolodvorima, u željezničkom se prometu sve više koriste tipovi vlakova u koje se može ući invalidskim kolicima - samostalno ili pomoću dizala. Osim toga, kontrolori karata u vlakovima Austrijskih željeznica prolaze obuku o načinu ophođenja prema putnicima s ograničenom pokretljivosti.

Smještaj bez barijera
Savezno ministarstvo gospodarstva, obitelji i mladeži izdaje vodič pod nazivom „Noćenje u Austriji bez barijera”, s popisom hotelskih i privatnih smještaja u Austriji prilagođenih za osobe s invaliditetom. Turistička baza podataka pod nazivom „Godišnji odmor bez barijera” ima cilj pomoći osobama s invaliditetom u planiranju godišnjeg odmora u Austriji.

http://www.austria.info/hr/austrija-podaci/putovati-bez-barijera-1160895.html
Pristupačnost NA BOSANSKI NAČIN
Trinaest godina poslije

Postoje zakonska rješenja, postoje propisani standardi pristupačnosti, postoje organizacije osoba sa invaliditetom koje zagovaraju pristupačnost, ali je stanje u ovoj oblasti lošije nego prije desetak godina. Svi koji bi trebali primijeniti zakone, ili osigurati njihovu primjenu kroz stručan i nepristrasan nadzor i kontrolu primjene, nastavili su po starom. Arhitektonske i druge barijere koje onemogućavaju nesmetan pristup se i dalje grade i češće su pravilo u gradnji od građenja bez barijera.  Izgrađeni su tržni centri u našem gradu i širom Bosne i Hercegovine, a arhitektonske barijere u njima su uklonjene u mjeri u kojoj omogućavaju „efikasnije i nesmetano trošenje“. Većina ostalih objekata javne namjene, bez obzira na zakonom propisane standarde, i dalje se gradi ili rekonstruiše na način da je nepristupačno.

„Besplatna reklama!“
Hotel „Tuzla“ jedini hotel u gradu je privatizovan prije nekoliko godina, a novi vlasnik iz zemlje je članice Evropske Unije, ali prilikom renoviranja dijela hotela nije insistirao na primjeni standarda pristupačnosti koji važe u njegovoj zemlji koja je u Evropskoj Uniji, ali niti onih koji važe u Federaciji Bosne i Hercegovine. Ta činjenica bila bi manje poražavajuća da organizacije osoba sa invaliditetom, ali i pojedinci sa invaliditetom u ovom hotelu ne troše značajne sume novca realizujući različite aktivnosti, ali i koristeći smještajne i druge kapacitete hotela. Pisac ovih redaka pita se za razloge takvog odnosa menadžmenta hotela, vlasnika, ali i nadležnih inspekcijskih službi bez čijih dozvola i saglasnosti realizacija projekta rekonstrukcije ne bi bila moguća, a hotel ne bi trebao dobiti upotrebnu dozvolu za rad. Zanimljivo je to da su i one promjene koje su u cilju poboljšavanja pristupačnosti bile napravljene, renoviranjem hotela, umjesto poboljšanja, jednostavno uništene. Gosti sa invaliditetom u hotelu „Tuzla“ ne mogu pristupiti ni jednom toaletu u holu, restoranskom ili kongresnom dijelu hotela, toaleti u „ekskluzivno“ renoviranim sobama su teško pristupačni i gostima bez invaliditeta (širina ulaznih vrata na kupatilima je 59 CM), improvizovana rampa na jednom od ulaza u kongresnu dvoranu je iz nepoznatih razloga uklonjena. Hotel „Tuzla“ jedini hotel u gradu je nepristupačan i pozivamo sve organizacije osoba sa invaliditetom i osobe sa invaliditetom da ne koriste njegove usluge dok se stanje ne promijeni.  

OSOBE SA INVALIDITETOM U EVROPI

Društvo se u Evropi mijenja. Muškarci u prosjeku dostižu starosnu dob od oko 75 godina a ženski dio populacije oko 82 godine. Na ovaj način stanovništvo je ukupno starije za oko 10 godina nego je to bio slučaj prije 50 godina.  Ovaj kontinuirano rastući životni vijek čovjeka usko povezan s činjenicom da se svaki dan rađa sve manje i manje djece, doveo nas je u situaciju da udio 65-godišnjaka u mnogim zemljama Evropske Unije čini oko 14% ukupne populacije a do godine 2050. ova će brojka narasti i do 20%. 

Generacije starijih ljudi danas žive zdravije, mobilnije i kvalitetnije, a istovremeno finansijski puno bolje stoje nego je to bio slučaj sa ranijim generacijama. Paralelno s tim, posljedice koje veća starosna dob nosi sa sobom, na primjer zbog bolesti snažno se povećavaju a troškovi za liječenje i njegovanje visoko rastu, tako visoko da se potreba za gradnjom objekata za nesmetano kretanje svih članova zajednice čini razumljivom sama po sebi.

Oblici zajedničkog življenja 

Naravno da se oblici zajedničkog života mijenjaju s dolaskom novih generacija. Pored porodica sa djecom sve je veći broj samohranih roditelja, privremenih zajednica ili kućanstava sa jednim članom. Zajednica u pogledu stambenih i radnih prostora mora ovim problemima i promjenama fleksibilnije i osjetljivije pristupati. 

Zakonski okviri 
Evropska Unija želi ravnopravnost i integraciju osoba sa invaliditetom u društveni život kao što je to omogućeno drugima, želi stvaranje temelja jednakosti i pružanje jednake šanse svim članovima zajednice u svakom pogledu. Dogovori su postignuti i prihvaćeni, a na zemljama članicama je da ih provedu u stvarnost.
Evropska Unija 

U Evropskoj Uniji živi vrlo visoki broj osoba sa invaliditetom, dakle osoba koje su konfrontirane s određenim ograničenjima i nedostacima.  U zakonima Evropske Unije temeljna se prava ovih ljudi zahtijevaju i promiču: tako članak 21 ovog Zakona zabranjuje bilo kakvu diskriminaciju, a prema članku 26. osobe sa invaliditetom i/ili razvojnim nedostacima imaju pravo na socijalnu i profesionalnu integraciju kao i na samostalno sudjelovanje u svakodnevnom životu. 2003. godine Evropska Unija u svom Zaključku promiče i potiče zapošljavanje i socijalnu integraciju osoba sa invaliditetom koje bi sve zemlje članice Evropske Unije trebale primijeniti u svojim Zakonima o ravnopravnosti osobama sa invaliditetom sa ostalim članovima zajednice i naravno provesti ih i u stvarnom životu.  Osim toga potrebno je omogućiti svima jednak pristup informacijskim tehnologijama, ukloniti sve stvarne i druge prepreke i krenuti s realizacijom procesa ‘’dizajn za sve’’. 2000 godine Zakon o osobama sa invaliditetom u nekim Zemljama Evropske Unije definira sljedeće: “...u središtu političkih nastojanja ne stoji skrb i pomoć nego samostalno sudjelovanje i uključivanje osoba sa invaliditetom u društveni život i uklanjanje prepreka koje im onemogućavaju izjednačavanje s ostalim članovima zajednice…’’.  Koncept ovog Zakona predstavlja realizaciju prostora u kojima će se svi moći nesmetano kretati, do kojih će se moći isto tako nesmetano pristupiti i bez ikakvih ograničenja moći koristiti. U okvirima ovog koncepta nalaze se javne zgrade i ustanove, lokalni i međugradski transport, prehrana i oblikovanje i izrada formulara za javnu uporabu. Pojam mogućnosti slobodnog i nesmetanog kretanja ne odnosi se samo na fizičke zapreke kao što su stube, stubišta ili preuski ulazi i izlazi u prostorijama nego se misli i na mogućnost vizuelnog i taktilnog načina informiranja i orijentiranja osoba sa invaliditetom. Pojam slobodnog i nesmetanog kretanja definiran je kao ‘’sveobuhvatno samo po sebi razumljivo oblikovanje općeg životnog prostora’’. Kad je o gradnji riječ, ne misli se samo na specijalne i skupe građevinske izvedbe prostora nego, prije svega na praktičan inteligentan način gradnje objekata koji je orijentiran na što jednostavniju uporabu. Mnoge zemlje članice Evropske Unije obvezale su se uskladiti pristup i kretanje u javnim i parlamentarnim zgradama i prostorima u okvirima o slobodnom i nesmetanom kretanju svih ljudi. Na lokalnoj razini ove se odredbe provode još i šire.

Preuzeto sa web stranica

JESMO LI SVI JEDNAKI

Posao za OSOBE SA invalidITETOM
Britanski Kanal 5, u produkciji Sky Newsa, lansirao je novog voditelja - čovjeka koji ima lice prepuno ožiljaka jer je izgorio u automobilskoj nesreći. Njegovo je lice bilo toliko opečeno da mu je trebalo pet godina operacija kako bi mu uspješno transplantirali kožu s leđa i ostalih dijelova tijela. James nikada nije bio voditelj vijesti, što je jedna od najprestižnijih uloga u TV medijima i jedna od najkontroverznijih s obzirom na očiglednu opsesiju televizijskih moćnika za uvijek mladim i lijepim ljudima.

Jesmo li doista svi jednaki
“Pa naravno da je to tako i zato se nećemo ispričavati. To je jednostavno prilika da se ljudima promijeni percepcija. Pitanje hoće li ljudi posegnuti za daljinskim upravljačem da promijene program je vrlo zanimljivo. Ako neka vrsta hendikepa nije prihvatljiva za televizijske gledatelje, onda imamo još mnogo posla u smislu mijenjanja predrasuda i percepcije u Britaniji” rekao je James, koji je u nesreći stradao prije 39 godina. Bivši je farmer i profesor, a sada je direktor humanitarne Udruge “Changing Faces” koja predstavlja pola milijuna ljudi u Velikoj Britaniji s invaliditetom lica, tijela ili ruku uzrokovanih rođenjem, nesrećama, bolešću, ratom ili uličnim nasiljem.

Otkrivena potencijalna terapija

U izuzetno cenjenom časopisu Nature Medicine je u aprilu 2011. godine objavljeno istraživanje pod nazivom “Jaka inhibicija heterotopske osifikacije nuklearnim RAR - gamma agonistima”. Ovo je istraživanje koje obećava i koje otkriva potencijalno izuzetno efikasnu terapiju za heterotopsku osifikaciju (HO), bolno i često onesposobljavajuće stvaranje koštanog tkiva. HO se javlja u dva glavna oblika, jedan se javlja kod dece i kongenitalan je, a drugi pogađa ranjene vojnike i operisane pacijente i uzrokovan je teškim povredama i ranama. Tačan mehanizam po kome se javlja HO nije jasan u potpunosti, ali trauma, operacija ili duboke opekotine uzrokuju lokalnu inflamaciju, nakon koje sledi stvaranje skeletnih ćelija koje se razvijaju u ćelije hrskavice, koje se zatim pretvaraju u pravu kost. Tako se kod 10 - 13 % ortopedskih pacijenata može razviti HO, uglavnom bez većih simptoma, nakon zamene kolena ili drugih invazivnih hiruških intervencija. Učestalost  HO je daleko viša kod ranjenih vojnika - skoro 65% - zbog toga što moderno oružje može uzrokovati ekstremno, veliko i duboko oštećenje tkiva. Koštane izrasline mogu pritisnuti nerv i krvni sud, što rezultira hroničnim bolom, ograničenjem pokreta, problemima sa protetičkim pomagalima i drugim komplikacijama. Kongenitalna forma bolesti je daleko teža. U pitanju je neuromišićno oboljenje pod nazivom Fibrodysplasia ossificans progressiva (FOP). Ova bolest se javlja u ranom detinjstvu, izuzetno je retka (javlja se kod 1 u 2 miliona osoba, a u celom svetu je registrovano oko 700 obolelih), veoma progresivna, uzrokuje jedan od najtežih oblika deformiteta i invalidnosti, a često je fatalna kod mladih. Nikakva fízička trauma, uključujući ubod iglom, operaciju ili slično, kod osoba koje imaju FOP nije moguća zbog toga što izaziva eksploziju okoštavanja. “Trenutno nema efikasne terapije za ovu bolest,” rekli su rukovodioci studije Dr Masahiro Iwamoto i Dr Maurizio Pacifici, razvojni biolozi sa Odeljenja za ortopedsku hirurgiju u Dečijoj bolnici Filadelfije. “Hirurzi mogu ukloniti neprirodnu koštanu masu, ali sama operacija može uzrokovati još veće stvaranje koštane mase.” Ipak, studija na životinjama koju su sproveli ovi razvojni biolozi pokazuje da lek na kome rade može sprečiti HO. Dr Frederick S. Kaplan, Profesor ortopedske molekularne medicine na Medicinskom fakultetu Univerziteta Pensilvanije, koji je napisao komentar o istraživanju u istom broju časopisa Nature Medicine, dodao je da studija “pruža veliku nadu, uvid i smer za razvoj efikasnih lekova za prevenciju i lečenje katastrofalnog stvaranja kostiju dodatnog skeleta.”

U aktuelnoj studiji Iwamoto i njegove kolege su koristili retinoični agonist, klasu jedinjenja srodnu vitaminu A. Eksperimenti su rađeni na miševima koji su genetički izmenjeni kako bi poslužili kao model za HO. Konkretno, ideja je ciljanje regulatornog puta u toku formiranja hrskavice, što je osnovni korak u razvoju HO. Razvoj HO kod miševa je sprečen, a neželjeni efekti su bili minimalni. Za razliku od toga, kod kontrolnih miševa su se razvile koštane mase koje liče na HO. Što još više ohrabruje, izgleda da je zaštitni efekat trajan i ostaje čak i nakon što se završi terapija lekom. Pacifici je rekao:  “Ako bi se ovakvi rezultati javili i kod ljudi, imali bismo moćnu i efikasnu terapiju za oba oblika ove bolesti – HO indukovan povredom i kongenitalni oblik.” Autori su upozorili da se mora sprovesti više detaljnih prekliničkih studija pre nego što se ovakav način lečenja testira kod ljudi sa HO. Ipak, istakli su da se sličan princip već koristi u kliničkom ispitivanju za drugu bolest i da je moguće dobiti pristup ovom agensu od proizvođača za kliničko testiranje. Ovu studiju je podržalo Američko Ministarstvo odbrane i Nacionalni institut za zdravlje.

pripremila: Jelena Milošević

Hoće li biti više zaposlenih osoba sa invaliditetom

Napokon je usaglašen i stupio na snagu Zakon o profesionalnoj rehabilitaciji, osposobljavanju i zapošljavanju osoba sa invaliditetom. 

Novousvojenim Zakonom se predviđa niz olakšica i podsticaja za poslodavce koji će uposliti osobe sa invaliditetom, a finansijski doprinos će biti obavezan za sve koji bi trebali omogućiti zapošljavanje određenog broja osoba sa invaliditetom, a to ne budu činili. Međutim, zakonske pretpostavke su samo jedan od faktora koji doprinose zapošljavanju osoba sa invaliditetom i nikako ne bismo smjeli vjerovati da će samo stupanje na snagu Zakona dovesti do tako željenih promjena. Najveći broj trenutno nezaposlenih osoba sa invaliditetom osposobljavao se za zanimanja za koja  na tržištu rada ne postoji interes. Osobe sa invaliditetom koje trenutno pohađaju neku od škola za profesionalno osposobljavanje, također se uglavnom osposobljavaju za zanimanja sa kojima neće biti konkurentne na tržištu rada. Najveći broj organizacija osoba sa invaliditetom se samo deklarativno zalaže za pravo na rad i zapošljavanje osoba sa invaliditetom, a ne poduzima ništa konkretno kako bi se promovisale mogućnosti osoba sa invaliditetom i zagovaralo njihovo zapošljavanje. Razlike u zapošljavanju osoba sa invaliditetom u gradskim i ruralnim područjima skoro da i nema. Očigledno je da do zaposlenja najteže dolaze osobe sa teškim i višestrukim invaliditetom. Uzimajući u obzir sve navedeno, jedno logično pitanje nameće se samo od sebe: šta bi trebalo učiniti da se trenutno stanje promijeni i koje su institucije i organizacije odgovorne i obavezne da to što je potrebno i učine? Parlament Federacije je usvojio Zakon, u zakonom propisanom roku donio odluku o osnivanju Fonda za zapošljavanje osoba sa invaliditetom. Vlada Federacije, Ministarstvo rada i socijalne politike, ali i kantonalna resorna ministarstva i druge ustanove su u okviru svojih nadležnosti trebale donijeti određena podzakonska akta kako bi Zakon o profesionalnoj rehabilitaciji, osposobljavanju i zapošljavanju osoba sa invaliditetom počeo da se primjenjuje u svim njegovim aspektima. Najveći pomak u ispunjavanju obaveza su već napravili Parlament Federacije, Vlada i Ministarstvo rada i socijalne politike FBIH usvajajući sve potrebne dokumente koji su omogućili registraciju i otpočinjanje rada Fonda za profesionalnu rehabilitaciju i zapošljavanje lica sa invaliditetom koji kao jedna od ključnih institucija za punu primjenu Zakona već počinje da ispunjava svoje zakonske obaveze.

Obrazovne institucije koje imaju programe profesionalne rehabilitacije bi morale učiniti dodatni napor i inovirati obrazovne programe koje nude, ali i uvesti potpuno nove obrazovne programe koji bi osobama sa invaliditetom omogućili da postanu konkurentniji na tržištu rada. Također, morao bi se pronaći način da se realizuju programi prekvalifikacije i dokvalifikacije za one osobe sa invaliditetom koje su završile obrazovni proces, ali do sad iz bilo kojeg razloga nisu bile u mogućnosti pronaći posao. Čini se da u promovisanju prava na zapošljavanje i jednakih mogućnosti za osobe sa invaliditetom odlučujuću ulogu moraju preuzeti organizacije osoba sa invaliditetom, ali i same osobe sa invaliditetom. Organizacije bi aktivnije morale tražiti od odgovornih i državnih i javnih institucija da stvore preduslove za punu primjenu Zakona o zapošljavanju osoba sa invaliditetom. Organizacije osoba sa invaliditetom moraju ustrajati na promjeni i inoviranju obrazovnih programa, a naročito vodeći računa da se istraže mogućnosti uvođenja novih zanimanja za osobe sa najtežim i višestrukim invaliditetom. Značajnu bi pažnju organizacije trebale posvetiti razvijanju i realizaciji programa osnaživanja osoba sa invaliditetom i ohrabrivanja da same preuzmu inicijativu i istražuju moguće oblasti njihovog interesovanja s ciljem da se osigura podrška obrazovanju ili doobrazovanju u onim oblastima za koje je interes osobe već iskazan.

Organizacije osoba sa invaliditetom bi trebale pripremiti projekte podizanja svijesti javnosti o mogućnostima osoba sa invaliditetom sa naglaskom na akcije koje su usmjerene na potencijalne poslodavce, a čime bi se stvorili bolji preduslovi za razumijevanje fenomena invalidnosti i motivisali poslodavci da daju priliku za zapošljavanje osoba sa invaliditetom. Kroz saradnju sa medijima bi organizacije trebale inicirati objavljivanje više „pozitivnih“ priča o osobama sa invaliditetom kako bi se slika o njima u javnosti počela mijenjati i kako bi se pitanja koja se odnose na invalidnost počela tretirati i u drugim oblastima izvan oblasti socijalne zaštite. Programi dodatne podrške i osnaživanja žena sa invaliditetom su prijeko potrebni, ali se trenutno u organizacijama razvijanju takvih programa ne posvećuje odgovarajuća pažnja. Žene sa invaliditetom najčešće imaju puno manje prilika za afirmaciju u društvu, angažman u organizacijama osoba sa invaliditetom, osamostaljivanje i neovisnost o porodici. Značajan dio odgovornosti za stvaranje prilika u društvu, naravno, snose i osobe sa invaliditetom same. Naime, često se događa da, bez obzira na to što i organizacije osoba sa invaliditetom i institucije vlasti stvore prilike za uključivanje osoba sa invaliditetom u društvo, osobe te prilike nedovoljno ili nikako ne koriste. Nerazvijanje vještina svakodnevnog življenja i ostajanje u potpunoj ovisnosti o pomoći i podršci od strane, najčešće, članova uže i šire porodice, rezultira potpunom nezainteresovanošću za korištenje prilika za promjenu i ostajanje u potpunoj ovisnosti i izolaciji. Osobe sa najtežim i višestrukim invaliditetom ostaju nevidljive za zajednicu u kojoj žive, a na taj način se stvara privid kako osobe sa najtežim invaliditetom i ne postoje.

Ukoliko, prije svih, osobe sa invaliditetom ne pronađu „formulu“ za skoru promjenu odnosa zajednice prema osobama sa invaliditetom, ali i osoba sa invaliditetom prema samima sebi, bilo kakve mjere koje se ili će se poduzeti, neće dati rezultate koje bismo u odnosu društva prema osobama sa invaliditetom željeli vidjeti, a potencijalnih poslova će biti, ali osoba sa invaliditetom koje bi se mogle zaposliti neće. Mada je teško donositi zaključke o postignutim rezultatima od stupanja na snagu Zakona o profesionalnoj rehabilitaciji, osposobljavanju i zapošljavanju, usljed kratkoće vremena njegove primjene, jedna se pojava čini više nego očiglednom, a ta je da je mali broj organizacija osoba sa invaliditetom koje zagovaraju zapošljavanje na otvorenom tržištu rada i inkluziju osoba sa invaliditetom u društvo, a „glasne“ su one koje žele da zadrže i unaprijede pristup koji se bazira na zapošljavanju osoba sa invaliditetom pod posebnim uslovima videći u tom procesu značajnu ulogu Fonda i očekujući da „svi problemi“ postojećih preduzeća koja zapošljavaju osobe sa invaliditetom budu riješeni uz podršku Fonda.    

Pripremio: Suvad Zahirović

U cilju provedbe  Zakona o profesionalnoj rehabilitaciji, osposobljavanju i zapošljavanju osoba sa invaliditetom („Sl. Novine FBiH“ 9/10) Fond za profesionalnu rehabilitaciju i zapošljavanje osoba sa invaliditetom Federacije Bosne i Hercegovine, objavljen je

JAVNI POZIV 

za evidentiranje ustanova za profesionalnu rehabilitaciju, privrednih društava za zapo-šljavanje osoba sa invaliditetom, zaštitnih radionica,  osoba sa invaliditetom koje obavljaju samostalnu djelatnost i organizacija osoba sa invaliditetom.

Obrazac za evidentiranje može se preuzeti:

- u  prostorijama Fonda za profesionalnu rehabilitaciju i zapošljavanje osoba sa invaliditetom (ul. Vilsonovo šetalište br 10 – zgrada Federalnog Ministarstva rada i socijalne politike) ili

- sa web stranice  Fonda za profesionalnu rehabilitaciju i zapošljavanje osoba sa invaliditetom – www.fprzoi.ba

Kontakt osoba Sabaheta Hurem.

RAZUMNA PRILAGODBA

UN konvencija o pravima osoba s invaliditetom i pravo na rad 

Provođenje članaka Konvencije koji se odnose na rad i zapošljavanje direktno će utjecati na 450 milijuna ljudi s invaliditetom širom svijeta koji su radne dobi. U Republici Hrvatskoj ta brojka se najvjerojatnije kreće negdje između 250,000 i 350,000. Konvencija nabraja dužnosti Država potpisnica da pravno osiguraju pravo osoba s invaliditetom da zarađuju za život kroz rad kojeg oni dobrovoljno izaberu ili prihvate i da zabrane diskriminaciju na osnovi invaliditeta pri zapošljavanju. Konvencija uvodi koncept razumne prilagodbe i potiče politiku i programe, uključujući pozitivnu diskriminaciju, koji stimuliraju poslodavce da zapošljavaju osobe s invaliditetom.

KONCEPT „RAZUMNE PRILAGODBE“
“Razumna prilagodba“ znači potrebnu i prikladnu preinaku i podešavanja, koja ne predstavljaju nesrazmjerno ili neprimjereno opterećenje, da bi se takvo što u pojedinačnom slučaju, tamo gdje je to potrebno kako bi se osobama s invaliditetom osiguralo uživanje ili korištenje svih ljudskih prava i temeljnih sloboda na ravnopravnoj osnovi s drugima. Imajući ovaj princip na umu, osoba s invaliditetom je u stanju potkrijepiti argument da je država, a kroz nju i drugi čimbenici uključujući i lokalnu samoupravu i privatni sektor, obvezna poduzeti korake kako bi se prilagodili njegovoj/njenoj situaciji ako ona ne predstavlja preveliki teret.

„Razumna prilagodba“ može se također opisati kao dužnost prilagodbe, adaptacija ili efektivne ili primjerene modifikacije. Razumno se prilagoditi osobi može na primjer značiti promjenu organizacije posla, adaptaciju obrazovne ustanove, zdravstvene ustanove ili sredstva javnog prijevoza kako bi se uklonile barijere koje sprječavaju osobu s invaliditetom da aktivno sudjeluju u aktivnosti ili primanju usluga na ravnopravnoj osnovi. Na primjer, ako zaposlenik ima udes van posla koji uzrokuje paraplegiju tada poslodavac ima dužnost prilagoditi radno mjesto tako da postavi rampe gdje je to potrebno, prilagodi sanitarne prostorije itd. Drugim riječima poslodavac ima dužnost osigurati uvjete koji će omogućiti povrijeđenom zaposleniku da nastavi normalno raditi. U slučaju da poslodavac ne izvrši potrebne prilagodbe, zaposlenik bi mogao pokrenuti sudski spor utemeljen na diskriminaciji. Prilagodbe koje je poslodavac dužan napraviti nisu neograničene; one moraju biti razumne. Tako disproporcionalno skupe preinake mjesta zapošljavanja nisu obvezne, pogotovu ako je tvrtka mala ili ako se prostorije ne mogu lako modificirati.

PRIMJENA KONCEPTA „RAZUMNE PRILAGODBE“
U mnogim zemljama doneseni su posebni zakoni koji reguliraju diskriminaciju i koncept „razumne prilagodbe“. Tako, na primjer, u SAD-u Zakon o Amerikancima s invaliditetom navodi generalno pravilo kojim se zabranjuje diskriminacija kvalificirane osobe s invaliditetom na temelju invaliditeta pri procesu zapošljavanja, promaknuća, otkaza, kompenzacije, daljnje edukacije i drugih uvjeta, dužnosti i privilegija vezanih za rad. Nadalje, taj zakon specificira da: ako poslodavac ne provede ili nije spreman provesti razumnu prilagodbu radnog mjesta kvalificiranoj osobi s fizičkim ili mentalnim invaliditetom, a ne može demonstrirati da bi prilagodba bila preteška, ili uskrati zapošljavanje ili promaknuće kvalificiranoj osobi s invaliditetom, a poslodavčeva odluka se temelji na potrebi da se radno prilagodi osobi s invaliditetom, onda to predstavlja nezakonitu diskriminaciju i podliježe zakonskim sankcijama. U Velikoj Britaniji Zakon o diskriminaciji osoba s invaliditetom propisuje da poslodavac ima dužnost napraviti prilagodbe. Ova dužnost se odnosi na sve odnose ili fizičke elemente koje stavljaju osobu s invaliditetom u neravnopravan položaj u usporedbi s osobama koje to nisu. Kad se nešto takvo dogodi, poslodavac je dužan poduzeti sve potrebne razumne mjere kako bi uklonio fizičke elemente ili odnose koji imaju diskriminirajući efekt. Zakon čak daje i primjere mjera koje bi poslodavac trebao poduzeti kako bi ispunio svoju dužnost: Prilagodba prostora, prebacivanje nekih dužnosti sa osobe s invaliditetom na druge zaposlenike, prebacivanje osobe s invaliditetom na drugo slobodno radno mjesto, promjenu radnih sati, promjenu mjesta rada, dozvoliti osobi s invaliditetom da bude odsutna za vrijeme radnih sati u svrhe rehabilitacije, liječenja ili procjena, podučavanje, nabavku ili modifikaciju opreme, prilagodba priručnika, prilagodba procedura za testiranje i ocjenjivanje zaposlenika upotrebom čitača ili prevodioca. U Velikoj Britaniji Zakon o diskriminaciji na osnovi invaliditeta propisuje da poslodavac diskriminira protiv osobe s invaliditetom ako su dva uvjeta zadovoljena: 1. ako ne ispuni dužnosti prema osobi s invaliditetom koju mu nalaže sekcija 6 (razumna prilagodba) 

2. ako nije u stanju demonstrirati da je njegovo/njeno neispunjavanje dužnosti opravdano. Jedan od članaka Zakona navodi ključne činjenice koje se moraju uzeti u obzir pri donošenju odluke da li je poslodavac poštovao načela razumne prilagodbe: do koje mjere bi poduzimanje mjere spriječilo očekivani ishod, koliko je praktično da poslodavac poduzme potrebne mjere, financijski i ostali troškovi koje bi poslodavac morao podnijeti kad bi poduzeo potrebne korake i do koje mjere bi to ometalo njegove/njene aktivnosti, financijske i resorne mogućnosti poslodavca, dostupnost financijske i druge pomoći koja stoji poslodavcu na raspolaganju pri poduzimanju mjera.

Australski Zakon o diskriminaciji na osnovi invaliditeta propisuje da su poslodavci, obrazovne institucije i drugi obvezni napraviti razumnu prilagodbu ako to nije neopravdano teško ili nerazumno. Jedan od članaka Zakona propisuje da se u odlučivanju što je neopravdano teško moraju razmotriti sve činjenice povezane uz pojedinačni slučaj uključujući: opseg koristi ili štete za sve osobe povezane uz slučaj, utjecaj invaliditeta osobe u pitanju, financijsko stanje i procijenjeni trošak koji bi osoba koja se poziva na nerazumnost pretrpjela i u slučajevima pružanja usluga ili uslužnosti objekata potrebno je priložiti akcijski plan Komisiji protiv diskriminacije osoba s invaliditetom. Kada se razmatraju troškovi koje bi trpio poslodavac, Australska komisija za ljudska prava i izjednačavanje mogućnosti specificira da se u razmatranje moraju uzeti i sveukupni neto troškovi (koristi) poslodavcu koji se mogu identificirati ili koji se mogu pretpostaviti, a ne samo direktni ili početni troškovi ili bruto troškovi. To znači da se sljedeće može uzeti u obzir: direktni troškovi; poreske olakšice, poticaji ili druge financijske povlastice koje su dostupne u vezi s prilagodbom ili zapošljavanjem osobe s invaliditetom; indirektni troškovi ili koristi uključujući one povezane s produktivnosti pozicije pod razmatranjem, druge zaposlenike i poduzeće generalno; svako povećanje ili smanjenje u prodaji ili efektivnost usluga; koliko prilagodba predstavlja povećani trošak poviše troška za opremu ili uslužnost koji jesu ili bi bili dostupni zaposleniku u sličnoj situaciji koji nema invaliditet; koliko je prilagodba potrebna u svakom slučaju kako bi se zadovoljili i drugi primjenjivi zakoni, standardi ili sporazumi.

Preuzeto sa:

http://www.irtr.hr/zakoni-i-pravni-savjeti/un-konvencija-o-pravima-osoba-s-invaliditetom-i-pravo-na-rad
Servus - asistivna tehnologija po mjeri čovjeka
Servus je elektronički sustav koji korisniku omogućava da pomoću govornih naredbi upravlja svojim domom. Servus je zamišljen kao dobar i vjeran prijatelj koji je uvijek voljan pomoći svom korisniku. Servus svojim korisnicima omogućuje samostalno izvršavanje osnovnih svakodnevnih radnji u njihovim domovima. Servus za vas može paliti i gasiti svjetla, upravljati intenzitetom svjetla u prostoriji, paliti i gasiti televizor, radio ili glazbenu liniju, mijenjati programe na televizoru ili stanice na radiju, podešavati glasnoću televizora ili radija, upravljati DVD uređajem, upravljati grijanjem ili klima uređajem, spuštati i podizati rolete na prozorima, davati glasovne obavijesti s raznim podsjetnicima (npr: vrijeme omiljene TV emisije, vrijeme uzimanja lijeka i td.) Izvršavanje naredbi je jednostavno i intuitivno - sustavom se upravlja izgovarajući jednostavne govorne naredbe na hrvatskom jeziku. Dijalog sa sistemom počinje, kada izgovorite „Servus“, nakon toga dajete naredbe i na kraju kažete „HVALA“. Nakon zahvale Servus prelazi u stanje neaktivnosti. Za nastavak zadavanja naredbi potrebno je ponovo reći “Servus”.

Prednosti sustava Servus
Servus govori hrvatski i to je prvi i trenutno jedini sustav govornim upravljanjem „pametne kuće“ koji podržava hrvatski jezik.  Instalacija Servusa obavlja se u jednom danu, u pravilu zahtijeva minimalne intervencije u prostoru, bez razbijanja zidova i postavljanja novih kablova. Modularna arhitektura Servusa omogućava da korisnik može po želji naknadno dodati upravljanje nekim novih uređajima. Na primjer, korisnik može uložiti u Servus sustav koji omogućava upravljanje televizorom te paljenje i gašenje svih svjetala u njegovoj sobi. Sljedeće godine on npr. može proširiti funkcionalnost Servusa tako da mu se doda upravljanje ulaznim vratima, klima uređajem i dodatnim svjetlima u dnevnom boravku. Korisnik tada plaća samo za nove funkcionalnosti koje se jednostavno nadograđuju na Servus centralnu jedinicu. Time korisnik štedi novac i može investirati u svoj dom kada mu je to najpogodnije.

Servus može pomoći pojedinicima i ustanovama, te osobama s tjelesnim invaliditetom.

Servus je u prvom redu namijenjen osobama s visokim stupnjem invaliditeta koje pored toga što su vezane za krevet ili invalidska kolica imaju velikih problema s koordinacijom ruku i prstiju te često ne mogu koristiti ni daljinski upravljač. Korisnici Servusa mogu biti sve osobe, ali i osobe sa sljedećim dijagnozama: Distrofija, Multipla skleroza, Cerebralna paraliza, Paraplegija i tetraplegija, Slijepe i slabovidne osobe, Stare i nemoćne osobe.Servus omogućuje starijim i teško pokretnim osobama veću samostalnost u vlastitom domu i odgodu ponekad neželjenog odlaska u dom umirovljenika. Domovima za starije i nemoćne osobe Servus omogućuje da osobe poboljšaju kvalitetu pružene usluge, odnosno životnog standarda svojih korisnika.

Rehabilitacijski centri, bolnice i lječilišta instalacijom Servusa teško pokretnim pacijetnima mogu omogućiti samostalniji i slobodniji boravak, dok se ujedno omogućuje smanjenje angažmana pomoćnog osoblja.

E-GLAS d.o.o.
za inteligentne računalne sustave i asistivnu tehnologiju

 Znanstveno tehnologijski park Sveučilišta u Rijeci

Slavka Krautzeka 83/a, 51000 Rijeka

 tel.+385 (0)51 265 973

      +385 (0)51 265 974

fax.+385 (0)51 499 795

mob.+385 (0)91 542 3263

e-mail: info@eglas.hr
Evropski zakoni protiv diskriminacije

Iako je Europska unija donijela stroge zakone za borbu protiv diskriminacije, na žalost njihovo provođenje je neučinkovito, upozorilo je oko 400 sudionika Summita na temu jednakosti koji se 29. i 30. septembra održao u Parizu. Povod okupljanja bio je i prijedlog Europske komisije koja smatra da borba protiv diskriminacije nije djelotvorna te predlaže jačanje daljnjih mjera, budući da je nejednakost u EU i dalje prisutna.

Razlike u plaćama
Žene su još uvijek 15 posto slabije plaćene od muškaraca, a u privatnom sektoru ta se razlika penje na čak 25 posto, upozorili su stručnjaci analizirajući rezultate kampanje protiv diskriminacije u 2007. godini, koja se obilježavala kao godina jednakih mogućnosti. “Borba protiv diskriminacije nalazi se u središtu socijalne politike Europske unije”, podsjetio je europski povjereni za zapošljavanje i socijalna pitanja, Vladimir Špidla. Špidla je objasnio kako upravo zato predlažu nove odredbe kojima bi se zagarantirala bolje zaštita u svim područjima društvenog života. 

Zaposlena tek polovica osoba s invaliditetom
Na Summitu je još jednom istaknuto kako se ženama i dalje uskraćuje pravo na napredovanje do najodgovornijih pozicija, a osobe s invaliditetom su u posebno lošem položaju. Zaposleno ih je tek oko 50 posto, dok stopa zaposlenosti zdravih osoba iznosi 68 posto. Iako je prošle godine u 30 europskih zemalja pokrenuto oko tisuću projekata za borbu protiv diskriminacije, koji su pridonijeli i podizanju razine svijesti građana za svoja prava, Europa se još uvijek nalazi pred brojnim izazovima.
Gotovo trećina svjedočila uznemiravanju
Potvrđuju to i podaci Eurobarometrova istraživanja u kojem je znatna većina ispitanih istaknula da je diskriminacija i dalje vidljiva u njihovoj zemlji. Posebice su česti slučajevi diskriminacije na temelju seksualnog opredjeljenja (51 posto), invaliditeta (45 posto) te dobi ili vjerskog opredjeljenja (42 posto). Tada je oko 30 posto Europljana istaknulo da su bili svjedoci diskriminacije ili uznemiravanja na radnom mjestu, dok 48 posto njih smatra da borba protiv diskriminacije nije učinkovita. 

Diskriminacija u zdravstvu i obrazovanju
Europske direktive iz 2000. godine zabranjuju sve oblike diskriminacije, jedino što on prvo brani diskriminaciju na temelju rasne i etničke pripadnosti u svim segmentima života. Druga pak brani diskriminaciju na temelju dobi, invaliditeta, seksualnog opredjeljenja i vjerske pripadnosti, ali samo u području zapošljavanja te nije čudno da se građani susreću s diskriminacijom u drugim područjima. Također je istaknuto kako je dobna diskriminacija i dalje prisutna budući da se na nju žale i mlađi i stariji, a te su dobne skupine i najčešće žrtve diskriminacije u zdravstvu, obrazovanju, sustavu socijalne zaštite i stanovanju. Zbog toga je EK i predložila proširenje zakona na sve razine društva i područja društvenog života, kojima bi se zagarantirala dugoročnija zaštita svih građana. 

IZ AKTIVNOSTI

Početkom juna ove godine u Hotelu Zlača u Banovićima održan je četvrti u nizu treninga „Podrška mladim osobama sa invaliditetom“ kao dio aktivnosti partnerskog Projekta “Ljudska prava i nezavisni život u Bosni i Hercegovini” između Centra za nezavisni život “Threshold” iz  Helsinkija u Finskoj i dvije partnerske organizacije iz Bosne i Hercegovine: Informativni centar za osobe sa invaliditetom “Lotos” u Tuzli  i Humanitarne organizacije “Partner” iz  Banja Luke podržanog od strane Ministarstva vanjskih poslove iz Finske. Treningu je prisustvovalo petnaestak mladih osoba sa invaliditetom sa područja Tuzlanskog kantona na temu pristupačnost unutrašnjih i vanjskih prostora koji predstavljaju najveće barijere kada je u pitanju ova populacija.

Također, u sklopu ovog Projekta, sutradan je na istom mjestu održan četvrti u nizu treninga za žene sa invaliditetom pod nazivom „Umijeće življenja-sticanje samopoštovanja i samopouzdanja“. Trening je vodila prof. dr Ćimeta Hatibović, a prisustvovalo je petnaestak žena sa invaliditetom različite životne dobi.  

Iako su obje grupe bile veoma mješovite sa različitim stepenom invaliditeta, zacrtani ciljevi su se u velikoj mjeri ostvarili, jer je kod većine učesnika bila prisutna spremnost da kroz otvoreni dijalog krenu u nove izazove koji bi doprinijeli rješavanju problema koju su i jedni i drugi sudionici treninga prepoznali kao vodeći. 

Također, voditelji treninga su se zaista potrudili da što bolje približe rješavanje problema učesnicima skupa, te da im na određeni način razbiju početne predrasude koje su imali kad je u pitanju aktivno učestvovanje i uključivanje u zajednicu.

Osobe sa invaliditetom kao zaposleni

Iskustva različitih preduzeća su pokazala da zaposleni sa invaliditetom mogu da budu produktivni zaposleni i da svojim prisustvom podižu duh i atmosferu na poslu i doprinose većoj kreativnosti radne snage. A zbog niza mera koje je potrebno preduzeti da bi se radni prostor prilagodio osobama sa invaliditetom, doprinose i većoj bezbednosti na radnom mestu. Postoje studije, kao što su „De Paul” studija sprovedena u SAD, kao i iskustvo „Barclary” banke iz Velike Britanije, koje su pokazale da zaposleni sa invaliditetom manje izostaju sa posla u poređenju sa zaposlenima bez invaliditeta. Takođe, postoje i studije, kao što su „Marriott” studija i iskustvo „Tricon” restorana, koje pokazuju da je fluktuacija zaposlenih sa invaliditetom manja od fluktuacije zaposlenih bez invaliditeta. Međutim, da bi osobe sa invaliditetom mogle da se dokažu kao dobri zaposleni, prvo je potrebno obezbediti im uslove rada, odnosno omogućiti pristup poslu, kao i prilagoditi sadržaj i način obavljanja posla.

Razumno prilagođavanje radnog mesta
Najčešće je neophodno da poslodavac prilagodi sadržaj posla osobi sa invaliditetom, da prilagodi i modifikuje mašinu i opremu, organizaciju rada i radno okruženje, kao i samo radno vreme.Međutim, prilagođavanja koje je neophodno preduzeti ne moraju da budu isuviše skupa, što pokazuju i rezultati nekoliko istraživanja kao što su Elbi Trust iz 2003.godine prema kojem je više od polovine kompanija obuhvaćenih istraživanjem prilagođavanje sprovelo restruktuiranjem zahteva posla i modifikovanjem radnog vremena, a to su minimalni troškovi ili ih uopšte i nema. Jedno drugo istraživanje, koje su sproveli Dixon i saradnici iste godine, pokazuje da prilagođavanja u većini slučajeva nisu iznosila više od $500 po radnom mestu, a čak četvrtina intervjuisanih kompanija je izjavila da su prilagođavanja koštala manje od $100 po radnom mestu.

Pri tome, za prilagođavanje radnog mesta zaposlenima sa invaliditetom uglavnom se koriste sredstva asistivne tehnologije (adaptive/ assistive technology). Radi se o tehnologiji koja omogućava i osobama sa invaliditetom da koriste personalne računare. Neke osobe sa invaliditetom kao što su slepe i slabovide osobe, kao i osobe koje imaju problem sa  gornjim ekstremitetima ne mogu da upravljaju računarom preko standardne tastature i miša. Tako postoje različiti filteri za tastaturu koji smanjuju broj pogrešno otkucanih tastera ili različite tastature koje su prilagođene osobama sa invaliditetom kao što je proširena DVORAK tastatura ili LOMAK tastatura (Light Operated Mouse And Keyboard). Takođe, današnja tehnologija je toliko odmakla da omogućava da se umesto miša i tastature korise glasovne komande ili čak pokreti oka.

PRIMJER HRABROG ČOVJEKA

Možda vam nije poznato ime Jim Hanlon ali za one koji su ga poznavali, bio je nevjerovatan čovjek, dobar otac, sjajan fizioterapeut, aktivista za osobe sa invaliditetom, a iznad svega inspiracija, jer je bio slijep i gluh. Rođen je u Dablinu 1908. godine. Pohađao je Blackrock koledž u Dablinu, i bio je sportista. Volio je sve sportove, bio šampion u ronjenju i igrao golf. U to vrijeme porodica je živjela u Terenure, gdje je Jimov rođak John Charles Mcquaid, koji je kasnije postao nadbiskup Dablina i Irske bio čest posjetilac. Dok je pohađao Blackrock koledž, Jim je dobio reumatsku groznicu nakon što je pokisao. Oporavio se od bolesti i nastavio studirati na kraljevskom koledžu za hirurge u Stephen Green, gdje je specijalizirao za uho, grlo, nos. Radio je u kraljevskoj bolnici Victoria za oči i uši i bolnici Sent Lawrence u Dablinu, koja je bila poznata kao Richmond a zatvorena je 1987. kada je otvorena bolnica Bandermont.

Jim je nastavio uspješno se baviti golfom i dok je bio kapetan kluba u Rathfarnhamu, pritekao je u pomoć čovjeku koji se razbolio. Pokrivši čovjeka svojom jaknom, Jim je još jedanput pokisao i napad reumatske groznice se ponovio. Ovoga puta posljedice su bile teže, ostavljajući ga sa oštećenim srčanim zaliscima. Jima je 1950. pogodila veća tragedija kada je dobio infekciju rožnice dok je pregledao pacijenta. Infekcija je uticala na njegov vid i mada je otputovao u London na operaciju, vid mu nije mogao biti sačuvan, a infekcija se proširila na oba oka ostavljajući Jima potpuno slijepog. Novi antibiotik koji mu je dat za liječenje infekcije imao je teške posljedice po Jimov sluh. Kad se vratio iz Londona, u ranim četrdesetim, Jim je bio slijep i gluh. U to vrijeme imao je četvoro djece u dobi od 10 godina do šest mjeseci i njegova karijera specijaliste za uho, grlo, nos bila je nesigurna. Jim je odbijao napustiti nadu o uspješnoj karijeri i bio je odlučan da postane što je moguće samostalniji. Radio je kod kuće sa nastavnikom iz NCBI kako bi naučio Brajevo pismo. Jim je mogao koristiti pisaću i Brajevu mašinu. U članku iz Sunday press od 21. decembra 1958. navedeno je kako su bile vješte njegove ruke. “Kada se doktor Hanlon vratio u Dablin, uz pomoć nastavnika iz Nacionalnog saveza slijepih, ovladao je Brajevim pismom i naučio pisati na mašini. Došao je instruktor iz saveza da ga nauči plesti korpe. Na prvom satu skicirao je preliminarne faze u pletenju korpa. Kada je došao drugi sat korpa je bila ispletena i prelakirana. Vješte ruke hirurga bile su gladne rada. Jimu je prijatelj predložio da uči fizioterapiju u Londonu ali većina je smatrala da je to nemoguće, uključujući i društvo fizioterapeuta u Engleskoj. Za Jima ništa nije bilo nemoguće; ako nije pokušao. Društvo je konačno odlučilo poslati nekoga u Dablin kako bi mu objasnili zašto ne može učiti fizioterapiju. Međutim, otišao je sa drukčijim utiskom i Jim je prihvaćen. 1951. Jim i njegova lojalna sekretarica Josephine Kearney otišli su kod njegove sestre Marie u London. Josephine je fonetski prepisivala predavanja koja je Jim kasnije prepisivao na Brajevom pismu. Bio je prva slijepa i gluha osoba na svijetu koja se osposobila za fizioterapeuta i nastavio je raditi u bolnici Richmond u Dablinu. Prije nego što je izgubio sluh, Jim se donekle upoznao sa znakovnim jezikom, proveo je određeno vrijeme u dominikanskom koledžu u Carba, gdje je bila škola za gluhu djecu. Njegova žena Betty također je naučila znakovni jezik od mušterije svoga oca koja je bila gluha. Međutim, pošto je Jim bio slijep, morali su smisliti alternativni system i Betty je počela pisati slova na njegovoj ruci, koja je pamtio i koristio. Ostao je zainteresiran za sport i nastavio igrati golf. Ustvari, Jim je bio uključen u osnaživanje Holmpatrick kupa, takmičenja u golfu koje još prikuplja sredstva za NCBI. Na sastanku za reorganizaciju takmičenja, navedeno je kako je Jim rekao “osim takmičenja u Holmpatrick kupu, ništa ne volim više od takmičenja za slijepe igrače golfa”. Jim je nastavio raditi kao fizioterapeut na klinici u Goatstown, Dablin i postao važan prikupljač sredstava i advokat organizacije. On i njegova žena Betty putovali su u Ameriku sa gospođom Valerie Goulding, osnivačem Crack za prikupljanje sredstava za organizaciju. Pojavili su se u televizijskom šou Sullivan i prikupili su finansijska sredstva. Dok je bio u Sjedinjenim Državama, upoznao je Helen Keller, koja je također bila gluha i slijepa i razvila je složen sistem komunikacije pisanja slova na dlanu. Njih dvoje su se sprijateljili i ostali u kontaktu. Helen je rekla Jimu kako smatra da je njemu teže, vidio je i čuo ljepote svijeta i razgovarao, dok je Helen izgubila vid i sluh sa samo 19 mjeseci pa ne zna za drugo. “Učinio si da se osjećam pokornom. Znaš šta ti je nedostajalo u životu i kako si to savladao. Ja to nikada nisam upoznala i stoga mi je lakše”. Helen je rekla Jimu. 1960., kada je imao 52 godine, Jim je otputovao u Lourdes, kao mnogo puta ranije sa svojom ženom, ali ovoga puta bio je teško bolestan. Umro je u bolnici i sahranjen je u Lourdesu. Vijest o njegovoj smrti objavili su francuski radio i televizija kao primjer hrabrog čovjeka – heroja.

S engleskog prevela Tifa Tučić 

činjenice o sigurnosti na cestama

Bez obzira koliko pisali o sigurnosti u prometu – nikad dosta! Često izgleda, kako su sva nastojanja da se razina sigurnosti poveća, bezuspješna. Sva upozorenja, frapantni podaci o stradavanjima, čini se kao da sve ostavljaju ravnodušnima. 

No, neke činjenice stoje, one su tu, treba ih uzimati krajnje ozbiljno i o njima treba voditi računa. Prema podacima Svjetske zdravstvene organizacije (WHO - World Health Organization) deset je temeljnih činjenica o kojima treba voditi računa ako želimo ceste učiniti sigurnijima.

1. Više od 1,2 miljuna ljudi godišnje pogine u prometnim nesrećama diljem svijeta.

2. Gotovo 50 milijuna ljudi godišnje biva ozlijeđeno ili postane osoba sa invaliditetom u saobraćajnim nesrećama širom svijeta.
3. 50% svih žrtava su pješaci, biciklisti i vozači mopeda - koji najlakše stradaju ili bivaju ozlijeđeni u prometnim nesrećama.

4. Prometne nesreće, prosječno, godišnje koštaju državu oko 4% bruto državnog proračuna, a u manje razvijenim državama i puno više.

5. Korištenje sigurnosnog pojasa u vozilu smanjuje rizik smrtnosti u prometnim nesrećama čak 61%.

6. Korištenje dječjih sjedalica u vozilu i njihova pravilna upotreba smanjuje šansu pogibije djeteta u prometnoj nesreći za 35%.

7. Korištenje kacige za vrijeme vožnje na mopedu ili motociklu smanjuje fatalne i teške ozljede glave do 45%.

8. Učinkovita edukacija vozača o štetnosti konzumiranja alkohola prije i za vrijeme vožnje mogla bi smanjiti broj prometnih nesreća do 20%.
9. Za svaki kilometar smanjenja prosječne brzine vožnje, broj prometnih nesreća smanjuje do 2%.

10. Jednostavna i jeftina tehnička rješenja na opasnim mjestima (npr. “Ležeći policajci“, prepreke za smirivanje prometa) mogu spasiti tisuće života.

Preuzeto sa interneta

S P O R T

MISAONA IGRA „GO“
Go je drevna dalekoistočnjačka misaona igra. Prema legendi, Go je nastao u Kini prije 4000 godina, ali među povjesničarima ne postoji dogovor oko starosti. Igru je izmislio Kineski car Yao kojem je bila namjera da svoga sina, koji je malo teže razumijevao stvari, poduči strateškom razmišljanju. Zanimljivo je da je Pula bila jedan od prvih evropskih gradova u kojemu se je igralo Go, i to tijekom 19. stoljeća u mornaričkom klubu. Naime, moreplovci su igru donijeli iz Japana i aktivno igrali nekoliko godina.

Go se igra na drvenoj tabli (“goban”) na kojoj se nalazi mreža 19 vodoravnih i 19 okomitih crta. Figure se zovu “kamenovi”, i sve su jednake i ponašaju se prema istim pravilima. Go igra počinje s praznom tablom. Svaki potez se sastoji u tome da se figura stavi na određeno mjesto i nakon toga ona ostaje na tom mjestu do kraja partije ili biva zarobljena (“pojedena”) tijekom partije od suigrača. Prosječna partija traje oko 250 poteza. Vremenski može trajati od 15 minuta pa do više mjeseci. Go je danas najpopularniji u Kini pod imenom “weiqi”, Južnoj Koreji (“baduk”) i Japanu (“igo”). Na dalekom istoku postoji i razvijena liga profesionalnih Go igrača koji se kategoriziraju prema jačini od prvog dan (najslabiji) do devetog dan. Amaterski igrači imaju svoju izdvojenu kategorizaciju: igrač koji je tek upoznao pravila igre je 25 kyu, nakon njega je 24 kyu i dalje (silaznim brojevima) do 1 kyu (najjači kyu). Nakon 1 kyu po snazi dolazi prvi dan (najniža amaterska majstorska kategorija), i td. Budući da u prosječnoj poziciji u jednoj partiji igrač ima vrlo velik broj mogućih poteza - igrači nemaju dovoljno vremena razmišljati o svakome od njih i zato se često igra intuitivno. Zbog toga je Go izuzetno težak problem programerima koji pokušavaju isprogramirati program koji dobro igra Go. Najjači računalni programi danas po snazi igranja imaju kategoriju od oko 7 kyu.

Želite doći u formu? 

Počnite trčati unatrag! 
Najnovije istraživanje predlaže kako vas trčanje unatrag može dovesti u bolju formu nego trčanje unaprijed. Unatoč svom trenutnom statusu, trčanje unatrag nije ništa novo. Nastala je kao aktivnost još 1970-ih, kada su ga sportski liječnici počeli preporučivati ozlijeđenim sportašima. Fizioterapeuti to jako odobravaju, zato jer trčanje unatrag smanjuje pritisak na zglobove. Često se preporučuje za rehabilitaciju koljena ili zbog problema s leđima. Sve u svemu, mnogi stručnjaci kažu kako je ono učinkovitiji način brzog dolaska u formu, prenosi Top News. Istraživanje sa South Africa’s Stellenbosch University-a, je pokazalo kako tehnika poboljšava kardiovaskularne sposobnosti. Istraživači su promatrali učinke na studenticama koje su imale program da kroz šest tjedana, po tri puta tjedno trče unatrag te su ih usporedili s grupom koja je nastavila sa svojim redovitim djelatnostima. Na kraju istraživanja, kod „obrnutih” trkača je utvrđeno značajno smanjenje potrošnje kisika, što znači da su postigli veću aerobnu formu, te da su prosječno izgubili 2,5 posto masnog tkiva. James Bamber, organizator natjecanja trčanja unatrag u Ujedinjenom Kraljevstvu, kaže kako postoje i druge suptilne prednosti.

„Zato što se dočekujete i odgurujete s prednjim dijelom stopala, vaši palčevi se dosta ojačaju, što vam opet pomaže za dobro držanje.” „Ono poboljšava koordinaciju, te je dokazano da pomaže u razvoju boljeg kognitivnog funkcioniranja te bržih reakcija.”

Bamber tvrdi kako trčanje jednog atletskog kruga unatrag pruža ekvivalent forme trčanja šest krugova unaprijed te da 100 koraka unatrag proizvodi iste pogodnosti kao i 1.000 koraka unaprijed.

